ԱՄՓՈՓԱԹԵՐԹ
«ԲՆԱԿԱՐԱՆԱՅԻՆ ՖՈՆԴԻ ՏԵԽՆԻԿԱԿԱՆ ՎԻՃԱԿԻ ՀԵՏԱԶՆՆՈՒԹՅՈՒՆՆԵՐԻ ԱՆՑԿԱՑՄԱՆ և ՀԵՏԱԶՆՆՈՒԹՅԱՆ ԱՐԴՅՈՒՆՔՈՒՄ ՏՐՎԱԾ ԵԶՐԱԿԱՑՈՒԹՅՈՒՆՆԵՐԻ ՎԱՐՄԱՆ ԿԱՐԳԸ ՀԱՍՏԱՏԵԼՈՒ և ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի N274-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ՎԵՐԱԲԵՐՅԱԼ ՀՀ ՎԱՐՉԱՊԵՏԻ ԱՇԽԱՏԱԿԱԶՄԻՑ ՍՏԱՑՎԱԾ ԱՌԱՋԱՐԿՆԵՐԻ

	1. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	
	

	
	
	

	«Բնակարանային ֆոնդի տեխնիկական վիճակի հետազննությունների անցկացման և հետազննության արդյունքում տրված եզրակացությունների վարման կարգը հաստատելու և Հայաստանի Հանրապետության կառավարության 2015 թվականի մարտի 19-ի N274-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

1․ Նախագծի 1-ին կետով սահմանվում է բնակարանային ֆոնդի տեխնիկական վիճակի հետազննությունների անցկացման և հետազննության արդյունքում տրված եզրակացությունների վարման կարգը՝ համաձայն N 1 հավելվածի։

Նախագծի 2-րդ կետի 1-ին ենթակետով ՀՀ կառավարության 2015 թվականի մարտի 19-ի N 274-Ն որոշումը շարադրվում է նոր խմբագրությամբ։

Հաշվի առնելով, որ ՀՀ կառավարության 2021 թվականի մարտի 18-ի «Անբավարար տեխնիկական վիճակում գտնվող բնակարանային ֆոնդի հիմնախնդիրների կանոնակարգման հայեցակարգը և դրանից բխող միջոցառումների ծրագիրը հաստատելու մասին» N 376-Լ որոշմամբ վերոգրյալ միջոցառումներն առանձնացված են՝ առաջարկում ենք քննարկել միջոցառումներն առանձին իրավական ակտերի նախագծերի տեսքով ներկայացնելու նպատակահարմարության հանգամանքը։

Միաժամանակ՝ Նախագծի 2-րդ կետի 1-ին ենթակետով ՀՀ կառավարության 2015 թվականի մարտի 19-ի N 274-Ն որոշումը շարադրվում է նոր խմբագրությամբ՝ համաձայն N2 հավելվածի, սակայն ներկայացված ձևաչափը, գտնում ենք, որ խնդրահարույց է և իրավական տեխնիկայի տեսանկյունից վերանայման կարիք ունի:
2․ Նախագծի N 1 հավելվածի՝ 

1) 3-րդ կետի 1-ին և 2-րդ ենթակետերի համաձայն՝ բնակֆոնդի տեխնիկական վիճակի հետազննությունը բազմաբնակարան շենքերի համար պատվիրվում է բազմաբնակարան շենքի կառավարման մարմնի կողմից, իսկ կառավարման մարմնի բացակայության դեպքում՝ համայնքի կողմից, անհատական բնակելի տների համար՝ պատվիրվում է դրանց սեփականատերերի կողմից, իսկ սեփականության իրավունք գրանցված չլինելու դեպքում՝ դրանք օրինական տնօրինողների կողմից:

Մինչդեռ՝ անհրաժեշտություն է առաջանում նշել, որ Նախագծով պարզ չէ՝ վերոնշյալ անձանց կողմից բնակֆոնդի տեխնիկական վիճակի հետազննություն չպատվիրելու դեպքում` ի՞նչ հետևանքներ ի հայտ կգան և ի՞նչ միջոցներ կձեռնարկվեն։ 

2) 3-րդ կետի 2-րդ ենթակետի համաձայն՝ բնակֆոնդի տեխնիկական վիճակի հետազննությունը անհատական բնակելի տների համար պատվիրվում է դրանց սեփականատերերի կողմից, իսկ սեփականության իրավունք գրանցված չլինելու դեպքում դրանք օրինական տնօրինողների կողմից:
Այս առումով կարծում ենք, որ վերոնշյալ դրույթը խնդրահարույց է, հաշվի առնելով, որ սեփականության իրավունք գրանցված չլինելու դեպքում պարզ չէ՝ ինչպե՞ս են որոշակիացվում և ովքե՞ր են հանդիսանում անհատական բնակելի տան օրինական տնօրինողները, ո՞ր մարմնի կողմից են ներկայացվում անհատական բնակելի տան օրինական տնօրինողների վերաբերյալ տեղեկատվություն:

Առաջարկում ենք քննարկել վերոնշյալ դրույթի վերանայման հարցը:

3) 4-րդ կետի 1-ին և 2-րդ ենթակետերի համաձայն՝ բնակֆոնդի տեխնիկական վիճակի հետազննությունն իրականացվում է՝ համապատասխանաբար՝ բազմաբնակարան շենքերի համար՝ շենքի շինությունների (բնակարանների և ոչ բնակելի տարածքների) սեփականատերերի կողմից ընդհանուր բաժնային սեփականության պահպանման պարտադիր նորմերի շրջանակներում կատարված վճարների հաշվին, իսկ անհատական բնակելի տների համար՝ Նախագծի N 1 հավելվածի 3-րդ կետի 2-րդ ենթակետում նշված անձանց միջոցների հաշվին:

Հաշվի առնելով, որ «Բազմաբնակարան շենքի կառավարման մասին» օրենքի 15․1-րդ հոդվածի շրջանակներում «Բազմաբնակարան շենքի կառավարման մասին» օրենքով սահմանված պարտադիր վճարները և այլ վճարները շինությունների սեփականատերերը կատարում են անկանխիկ եղանակով՝ յուրաքանչյուր բազմաբնակարան շենքի համար առանձին, բազմաբնակարան շենքի կառավարման մարմնի անվամբ այդ նպատակով բացված բանկային հաշվին փոխանցելու եղանակով՝ առաջարկում ենք 4-րդ կետի 1-ին ենթակետում հստակեցնել իրականացվող վճարների եղանակը։
Բացի այդ, հայտնում ենք, որ պարզ չէ՝ արդյո՞ք բազմաբնակարան շենքի ընդհանուր բաժնային սեփականության պահպանման պարտադիր նորմերի շրջանակներում կատարված վճարները կբավարարեն ընդհանուր բաժնային սեփականության պահպանման պարտադիր նորմերի իրականացումից զատ նաև բազմաբնակարան շենքի տեխնիկական վիճակի հետազննություն իրականացնելու համար:  

Միաժամանակ՝ հաշվի առնելով Նախագծի N 1 հավելվածի 5-րդ կետով սահմանված ժամկետը՝ հայտնում ենք, որ պարզ չէ` նշված ժամկետի լրանալուց հետո Նախագծի 3-րդ կետի 1-ին և 2-րդ ենթակետերում նշված անձանց կողմից բնակֆոնդի տեխնիկական վիճակի հետազննություն չպատվիրելու դեպքում, ինչպես նաև նշված ժամկետի լրանալուց հետո անբավարար միջոցների պարագայում՝ ինչպե՞ս պետք է կարգավորվի բնակֆոնդի տեխնիկական վիճակի գնահատման խնդիրը:

4) 5-րդ կետի համաձայն՝ բնակֆոնդի տեխնիկական վիճակի գնահատումը կատարվում է՝ ոչ ուշ, քան տվյալ բազմաբնակարան շենքի կամ անհատական բնակելի տան կառուցումից կամ նախորդ հետազննության անկացումից հետո 10 տարին մեկ անգամ:

Հարկ է նշել, որ նշված ենթակետի շրջանակներում կարգավորված չէ ՀՀ-ում խորհրդային տարիներին կառուցված բնակֆոնդի տեխնիկական վիճակի գնահատման խնդիրը, հաշվի առնելով, որ կառուցման և նախորդ հետազննության ժամկետները կարող են հայտնի չլինել կամ առհասարակ հետազննություն կարող է անցկացված չլինել։

Այս պարագայում առաջարկում ենք քննարկել 5-րդ կետի շրջանակներում ՀՀ-ում խորհրդային տարիներին կառուցված բնակֆոնդի տեխնիկական վիճակի գնահատման խնդրի լուծման վերաբերյալ կարգավորում նախատեսելու հարցը։

Միաժամանակ՝ նշենք, որ հիշյալ դրույթի շրջանակներում ևս հստակեցված չէ՝ հետազննությունը 10 տարին մեկ անգամ չիրականացնելու դեպքում ի՞նչ հետևանքներ ի հայտ կգան և ի՞նչ միջոցներ կձեռնարկվեն։ 

5) 6-րդ կետի 3-րդ ենթակետում առաջարկում ենք հստակեցնել՝ ի՞նչ է ենթադրում բազմաբնակարան շենքի կամ անհատական բնակելի տան շահագործման պայմանների փոփոխությունը։

 6) 6-րդ կետի 6-րդ ենթակետի համաձայն՝ Նախագծի N 1 հավելվածի 3-րդ կետի 2-րդ ենթակետում նշված անձանց ցանկության դեպքում բնակֆոնդի տեխնիկական վիճակի գնահատումը կարող է կատարվել ավելի վաղ:

Այս առումով հայտնում ենք, որ պարզ չէ՝ վերոգրյալ դրույթի շրջանակներում միայն Նախագծի N 1 հավելվածի 3-րդ կետի 2-րդ ենթակետում նշված անձանց մասով կարգավորում նախատեսելու նպատակահարմարության հանգամանքը:

Առաջարկում ենք քննարկել բազմաբնակարան շենքի շինությունների սեփականատերերին վերոգրյալ դրույթի շրջանակներում ևս ներառելու նպատակահարմարության հանգամանքը:
7) 7-րդ կետի համաձայն՝ բնակֆոնդի տեխնիկական վիճակի հետազննության արդյունքում կազմված եզրակացությունների պատճենները և էլեկտրոնային տարբերակները լիազոր մարմին են ներկայացվում եռամսյա պարբերականությամբ:

Հաշվի առնելով, որ Նախագծի N 1 հավելվածի 5-րդ կետի համաձայն՝ բնակֆոնդի տեխնիկական վիճակի գնահատումը կատարվում է՝ ոչ ուշ, քան տվյալ բազմաբնակարան շենքի կամ անհատական բնակելի տան կառուցումից կամ նախորդ հետազննության անցկացումից հետո 10 տարին մեկ անգամ՝ հայտնում ենք, որ պարզ չէ բնակֆոնդի տեխնիկական վիճակի հետազննության արդյունքում կազմված եզրակացությունների պատճենները և էլեկտրոնային տարբերակները եռամսյա պարբերականությամբ լիազոր մարմին ներկայացնելու անհրաժեշտությունը։
Միաժամանակ՝ հիշյալ դրույթի շրջանակներում լիազոր մարմին են ներկայացվում նաև շենքերի և շինությունների տեխնիկական վիճակի հետազննության գործունեության մասին հաշվետվություն։

Այս առումով առաջարկում ենք մանրամասնել՝ ի՞նչ գործունեություն է ենթադրում շենքերի և շինությունների տեխնիկական վիճակի հետազննությունը և շենքերի և շինությունների տեխնիկական վիճակի հետազննության գործունեության մասին հաշվետվության շրջանակներում ի՞նչ տեղեկատվություն է ներկայացվելու լիազոր մարմին։
Հարկ է նշել, որ հիշյալ կետը շարահյուսության տեսանկյունից ևս վերանայման կարիք ունի։
	Մասնակի է ընդունվել:
ՀՀ կառավարության 2021 թվականի մարտի               18-ի N376-Լ որոշման N2 հավելվածով նախատեսված է միայն ՀՀ կառավարության 2015 թվականի մարտի 19-ի N274-Ն որոշման մեջ փոփոխություն կատարելու հարցը, իսկ բնակարանային ֆոնդի տեխնիկական վիճակի հետազննությունների անցկացման և հետազննության արդյունքում տրված եզրակացությունների վարման կարգը հաստատելու հարցը նախատեսված է ՀՀ վարչապետի 2023 թվականի օգոստոսի 3-ի N804-Ա որոշման հավելվածի 15-րդ կետով:
Սակայն, նկատի ունենալով  նշված նախագծերի անմիջական բովանդակային կապը և դրանք միաժամանակյա ընդունելու անհրաժեշտությունը՝ նախագծերը ներկայացվել են միասնական նախագծի ձևաչափով:
Հաշվի առնելով նշվածը և նկատի ունենալով նախագծերը միավորելու վերաբերյալ ՀՀ արդարադատության նախարարության և ՀՀ վարչապետի աշխատակազմի իրավաբանական վարչության կողմից առարկությունների և դիտողությունների բացակայությունը, նախագիծը չի առանձնացվել 2 նախագծերի:

Ինչ վերաբերում է ՀՀ կառավարության 2015 թվականի մարտի 19-ի N274-Ն որոշումը նոր շարադրությամբ խմբագրելու մոտեցմանն, ապա այն բխում է «Նորմատիվ իրավական ակտերի մասին» օրենքի 37-րդ հոդվածի 1-ին մասի պահանջներից:

Միաժամանակ, ներկայացված առաջարկի հիման վրա N2 հավելվածի սկզբնամասում կատարվել է ձևաչափի շտկում:
Ընդունվել է ի գիտություն:

ՀՀ քաղաքացիական օրենսգրքի 164-րդ և 165-րդ հոդվածների համաձայն՝ իրեն պատկանող գույքի պահպանման հոգսը, պատահական կորստի կամ պատահական վնասվածքի ռիսկը կրում է սեփականատերը:
Եվ, նման իրավական կարգավորումների նպատակն առավել կարգավորիչ է, այլ ոչ թե պարտադրող և հատկապես պատժող:

Այդուհանդերձ, նկատի ունենալով, որ բազմաբնակարան շենքերի դեպքում խոսքը գնում է ոչ միայն տվյալ անձի սեփականության, այլ նաև ընդհանուր բաժնային սեփականության մասին, և բազմաբնակարան շենքի դեպքում տեխնիկական վիճակի հետազննության պատվիրումը, որպես պարտադիր նորմերի մաս, հանդիսանում է կառավարման մարմնի պարտականությունը՝                   Վարչական իրավախախտումների վերաբերյալ       ՀՀ օրենսգրքի 152-րդ հոդվածով նախատեսված են վարչական պատասխանատվության միջոցներ՝ պարտադիր նորմերի պահանջները սահմանված ժամկետում և կարգով չկատարելու համար:

Ընդունվել է:
Նախագծի N1 հավելվածի 3-րդ կետի 2-րդ ենթակետում և N2 հավելվածով նոր շարադրությամբ խմբագրվող ՀՀ կառավարության 2015 թվականի մարտի 19-ի N274-Ն որոշման 4-րդ կետում «օրինական տնօրինող» ձևակերպումը փոխարինվել է «Գույքի նկատմամբ իրավունքի պետական գրանցման մասին» օրենսգրքով (2-րդ հոդված, առաջին մասի 8-րդ, 11-րդ և 12-րդ պարբերություններ) սահմանված և կիրառվող՝ «իրավահաստատող փաստաթղթեր ունեցող» ձևակերպմամբ: Խոսքը վերաբերում է այն դեպքերին, երբ տվյալ գույքի նկատմամբ առկա են իրավունքը հաստատող՝ գույքագրման, կամ իրավունքի ձեռքբերումը հաստատող փաստաթղթեր, սակայն դեռևս գրանցված չէ սեփականության իրավունքը:  
Այս անձանց մասով որևէ տեղ տեղեկություն ներկայացնելու կամ նրանց լրացուցիչ նույնականացնելու անհրաժեշտությունը բացակայում է, քանի որ նախագծով իրավունք է վերապահվում նաև այդ անձանց՝ իրավահաստատող փաստաթղթերի հիման վրա, պատվիրել իրենք գույքի տեխնիկական վիճակի հետազննություն:
Ընդունվել է:
Նախագծի N1 հավելվածի 4-րդ կետի 1-ին ենթակետում կատարվել է առաջարկվող լրացումը:
Պարզաբանում՝ 

«Բազմաբնակարան շենքի կառավարման մասին» օրենքի համաձայն՝ տվյալ տարվա բյուջեն և պարտադիր նորմերի շրջանակում կատարվող վճարների չափը ձևավորելիս հաշվի են առնվում պարտադիր նորմերի շրջանակներում Կառավարության 2007 թվականի հոկտեմբերի 4-ի N1161-Ն որոշմամբ սահմանված աշխատանքների իրականացման համար անհրաժեշտ ծախսերը: 

Նկատի ունենալով, որ տեխնիկական վիճակի հետազննության իրականացումն ընդգրկված է այդ աշխատանքների մեջ՝ ապա այն ոչ թե պարտադիր նորմերի իրականացումից զատ է, այլ դրանց շրջանակներում:
Ընդունվել է:
ՀՀ քաղաքացիական օրենսգրքի 164-րդ և 165-րդ հոդվածների համաձայն՝ իրեն պատկանող գույքի պահպանման հոգսը, պատահական կորստի կամ պատահական վնասվածքի ռիսկը կրում է սեփականատերը:

163-րդ հոդվածի համաձայն՝ սեփականության իրավունքը սուբյեկտի` օրենքով և այլ իրավական ակտերով ճանաչված ու պահպանվող իրավունքն է` իր հայեցողությամբ տիրապետելու, օգտագործելու և տնօրինելու իրեն պատկանող գույքը:

Հաշվի առնելով նշվածը՝ նման իրավական կարգավորումների նպատակն է նշել այն ժամկետները, որոնց պարագայում հետազննություն պատվիրելու դեպքում հնարավոր է հետևել շենքի վիճակի փոփոխությանը/վատթարացմանը, ձեռնարկել անհրաժեշտ միջոցներ՝ վիճակի բարելավման ուղղությամբ: Եվ, քանի որ խոսքը քաղաքացու սեփականության մասին է՝ ապա սահմանված ժամկետում հետազննություն չպատվիրելն առաջին հերթին հանգեցնում է տվյալ քաղաքացու սեփականության իրավունքով պատկանող գույքի վատթարացմանը և արժեզրկմանը:
Միևնույն ժամանակ, նկատի ունենալով, որ բազմաբնակարան շենքերի դեպքում խոսքը վերաբերում է ոչ միայն քաղաքացու սեփականությունն, այլ նաև՝ ընդհանուր բաժնային գույքին՝ Վարչական իրավախախտումների վերաբերյալ ՀՀ օրենսգրքի 152-րդ հոդվածով Բազմաբնակարան շենքի կառավարման մարմնի համար նախատեսված է վարչական պատասխանատվություն՝ պարտադիր նորմերի պահանջները սահմանված կարգով կամ ժամկետներում չկատարելու համար:
Սակայն հաշվի առնելով առաջարկի բովանդակությունը՝ դրա հիման վրա նշված կետում «կատարվում է» բառերի փոխարեն կիրառվել է «ցուցվում է իրականացնել» բառերը:

Ընդունվել է:
Առաջարկի հիման վրա Նախագծի 1-ին հավելվածի 5-րդ կետը խմբագրվել և հստակեցվել է:
Պարզաբանում:

Պարզաբանումները ներկայացված են սույն առաջարկների 2-րդ կետի 1-ին ենթակետով և 3-րդ կետի 3-րդ պարբերությամբ ներկայացված առաջարկների շրջանակում:
Ընդունվել է:
Առաջարկի հիման վրա նախագծի N1 հավելվածի 6-րդ կետի 3-րդ ենթակետը խմբագրվել է և հստակեցվել է, որ խոսքը բեռնվածքների մեծացման մասին է:

Ընդունվել է:
Առաջարկի հիման վրա նախագծի N1 հավելվածի 6-րդ կետի 6-րդ ենթակետը խմբագրվել է:

Պարզաբանում:

Վիճակագրական տվյալների համաձայն հանրապետությունում առկա է 19339 բազմաբնակարան շենք (460803 բնակարաններով) և  427463 անհատական բնակելի տուն:
Նշված բազմաբնակարան շենքերի և անհատական բնակելի տների հետազննությունները միաժամանակյա չեն պատվիրվում և լիցենզավորված կազմակերպություններին ու լիազոր մարմի աշխատանքներն և եզրակացությունների վարման գործընթացն արդյունավետ կազմակերպելու նպատակով նպատակահարմար է, որ եզրակացությունները ներկայացվեն ընթացս՝ եռամսյա պարբերականությամբ: Իսկ հաշվետվություն ներկայացնելու եռամսյա պարբերականության պահանջը սահմանված է Լիցենզավորման մասին» օրենքով (տես հաջորդ պարզաբանումը):
Պարզաբանում:

Շենքերի և շինությունների տեխնիկական վիճակի հետազննությունը «Լիցենզավորման մասին» օրենքով նախատեսված՝ լիցենզավորման ենթակա գործունեություն է և օրենքի 43-րդ հոդվածի 2-րդ մասով հաստատված աղյուսակի 17-րդ բաժնի 6-րդ կետի համաձայն շենքերի և շինությունների տեխնիկական վիճակի հետազննություն իրականացնող լիցենզավորված անձանց կողմից եռամսյա պարբերականությամբ ներկայացվող լիազոր մարմին է ներկայացվում  հաշվետվություն՝ հաշվետու ժամանակահատվածում իրականացված գործունեության վերաբերյալ (պատվիրատուն, շենքը և դրա վերաբերյալ տվյալները, աշխատանքների կատարման ժամկետները, եզրահանգումները և այլն: Հաշվետվությունների ձևերը հաստատվում են տվյալ լիազոր մարմինների կողմից: Տվյալ պարագայում՝ շենքերի և շինությունների տեխնիկական վիճակի հետազննություն իրականացնող լիցենզավորված անձանց կողմից ներկայացվող հաշվետվության ձևը և դրա լրացման հետ կապված հարցերը կարգավորված են ՀՀ քաղաքաշինության նախարարի 2009 թվականի օգոստոսի 18-ի N120-Ն հրամանով:
Ընդունվել է:

Նախագծի N1 հավելվածի 7-րդ կետը շարահյուսական առումով խմբագրվել է:
	

	2. ՀՀ վարչապետի աշխատակազմի իրավաբանական վարչություն
	

	
	

	1.Նախածի N1 հավելվածի 5-րդ կետի համաձայն՝ բնակֆոնդի տեխնիկական վիճակի գնահատումը կատարվում է՝ ոչ ուշ, քան տվյալ բազմաբնակարան շենքի կամ անհատական բնակելի տան կառուցումից կամ նախորդ հետազննության անկացումից հետո 10 տարին մեկ անգամ, մինչդեռ՝ վերոնշյալ դրույթը դուրս է սույն կարգի կարգավորման առարկայի շրջանակից: Հաշվի առնելով այն հանգամանքը, որ բնակֆոնդի տեխնիկական վիճակի հետազննությունն իրականացվում է անհատական բնակելի տների սեփականատերերի, իսկ սեփականության իրավունքը գրանցված չլինելու դեպքում՝ դրանք օրինական տնօրինողների կողմից, որը, ըստ էության, պարտականություն է նախատեսում վերոնշյալ սուբյեկտների համար, իսկ այդպիսի պարտականություն կարող է միայն օրենքով նախատեսվել, հետևաբար՝ Կառավարության որոշման նախագծով նման կարգավորում նախատեսվել չի կարող (նույնը վերաբերում է նախագծի 6-րդ կետով ամրագրված կարգավորմանը):


2.Նախագծի 2-րդ կետով նոր խմբագրությամբ շարադրվող որոշման նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել ՀՀ կառավարության 1996 թվականի հոկտեմբերի 30-ի N 346 որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է նոր խմբագրությամբ շարադրվող որոշման նախագծի 2-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:


	Ընդունվել է:

ՀՀ քաղաքացիական օրենսգրքի 164-րդ և 165-րդ հոդվածների համաձայն՝ իրեն պատկանող գույքի պահպանման հոգսը, պատահական կորստի կամ պատահական վնասվածքի ռիսկը կրում է սեփականատերը:

163-րդ հոդվածի համաձայն՝ սեփականության իրավունքը սուբյեկտի` օրենքով և այլ իրավական ակտերով ճանաչված ու պահպանվող իրավունքն է` իր հայեցողությամբ տիրապետելու, օգտագործելու և տնօրինելու իրեն պատկանող գույքը:

Եվ, նման իրավական կարգավորումների նպատակը առավել կարգավորիչ են, այլ ոչ թե պարտադրող և հատկապես պատժող:

Նման իրավական կարգավորումների նպատակն է նշել այն ժամկետները, որոնց պարագայում հետազննություն պատվիրելու դեպքում հնարավոր է հետևել շենքի վիճակի փոփոխությանը/վատթարացմանը, ձեռնարկել անհրաժեշտ միջոցներ՝ վիճակի բարելավման ուղղությամբ: Եվ, քանի որ խոսքը քաղաքացու սեփականության մասին է՝ ապա սահմանված ժամկետում հետազննություն չպատվիրելն առաջին հերթին հանգեցնում է տվյալ քաղաքացու սեփականության իրավունքով պատկանող գույքի վատթարացմանը և արժեզրկմանը:

Միևնույն ժամանակ, նկատի ունենալով, որ բազմաբնակարան շենքերի դեպքում խոսքը վերաբերում է ոչ միայն քաղաքացու սեփականությունն, այլ նաև՝ ընդհանուր բաժնային գույքին՝ ապա այս դեպքում «Բազմաբնակարան շենքի կառավարման մասին» օրենքի համաձայն՝ պարտադիր նորմերի շրջանակներում նախատեսված աշխատանքները հանդիսանում են սեփականատերերի պարտականությունը, որի համար սեփականատերերը կատարում են համապատասխան վճարներ:

ՀՀ կառավարության 2007 թվականի հոկտեմբերի 4-ի N1161-Ն որոշմամբ սահմանված են բազմաբնակարան շենքերի պահպանման և անվտանգ շահագործման նվազագույն պահանջները (այդ թվում շենքի տեխնիկական վիճակի հետազննությունն անցկացնելու և դրա ժամկետների մասին պահանջը):
Ըստ այդմ, առաջարկի հիման վրա նշված կետերում «կատարվում է» բառերի փոխարեն կիրառվել է «ցուցվում է իրականացնել» բառերը:

Ընդունվել է:
Նախագծի N2 հավելվածի վերնագրում կատարվել է առաջարկվող փոփոխությունը:
	


